
Dikjarazzjoni bil-miktub, skont l-Artikolu 136 tar-Regoli ta' Proċedura, dwar dwar it-
tqegħid ta' sinjalazzjoni tal-aħħar ħruġ qabel it-toroq b'pedaġġ1

1. It-trasport bit-triq huwa essenzjali għall-moviment liberu tal-merkanzija u ta' persuni, u 
għaldaqstant, ostakli relatati għandhom jitneħħew.

2. Il-qafas tal-UE jinkoraġġixxi lill-Istati Membri jużaw it-tariffi tal-infrastruttura bl-aktar 
mod effikaċi u ġust.

3. Madankollu, il-konsumaturi huma mġiegħla jagħmlu deċiżjoni li jħallsu l-pagament għal 
toroq b'pedaġġ mingħajr ma jkunu infurmati minn qabel dwar il-prezz.

4. Sinjali dwar l-aħħar ħruġ qabel it-toroq b'pedaġġ, flimkien mal-prezzjiet tal-pedaġġ, 
għandhom jitwaħħlu qabel id-dħul għat-toroq b'pedaġġ sabiex is-sewwieqa jiġu mfakkra li 
huma għandhom l-għażla li joħorġu u jfittxu rotta alternattiva, b'mod partikolari 
f'sitwazzjonijiet transfruntiera.

5. Il-Kummissjoni għalhekk hija mitluba tħeġġeġ lill-Istati Membri jżidu l-effikaċja tas-
sinjali tat-toroq b'pedaġġ, b'mod partikolari sinjali li juru l-prezzijiet tal-pedagg u l-aħħar 
ħruġ qabel it-toroq b'pedaġġ.

6. Din id-dikjarazzjoni, flimkien mal-ismijiet tal-firmatarji, qed tintbagħat lill-Kunsill u lill-
Kummissjoni.

1 Bi qbil mal-Artikolu 136(4) u (5) tar-Regoli ta' Proċedura tal-Parlament, meta d-dikjarazzjoni tkun iffirmata 
minn maġġoranza tal-Membri kollha tal-Parlament, għandha tiġi ppubblikata fil-minuti bl-ismijiet tal-firmatarji 
tagħha u tintbagħat lid-destinatarji, mingħajr madankollu ma torbot lill-Parlament.


